
Чыгымнарны кайтару, югалтулар  
һәм мораль зыян өчен түләү 
Законның 22 статьясы.
Кулланучының товарның сатып алу бәясен тигез дәрәҗәдә 

киметү, кулланучы яки өченче зат тарафыннан товарның 
җитешсезлекләрен төзәтүгә тотылган акчаны, товар өчен 
түләнгән акча суммасын кире кайтару чыгымнарын түләү, 
шулай ук товар турында тиешле сыйфатта булмаган мәгъ-
лүмат бирү яисә товар турында тиешенчә мәгълүмат бирмәү 
аркасында кулланучыга китерелгән зыянны түләү турындагы 
таләбе тиешле таләп куелганнан соң 10 көн эчендә сатучы 
(җитештерүче, вәкаләтле оешма яки вәкаләтле хосусый эш-
мәкәр, импортер) тарафыннан канәгатьләндерелергә тиеш.

ЭШЛӘРНЕ БАШКАРУ  
(ХЕЗМӘТЛӘР КҮРСӘТҮ) ВАКЫТЫ

Кулланучы һәм башкаручының хезмәт күрсәтү өлкәсен-
дәге мөнәсәбәтләре Законның III бүлеге нигезендә җайга 
салына. Алар товар сатып алуга охшаш, әмма төп аерма –
эшләрне башкару (хезмәт күрсәтү) турында килешүгә кагыла.

Эшләрне башкару (хезмәтләр күрсәтү) турындагы ки-
лешүдә эшне башкару (хезмәт күрсәтү) вакыты каралырга 
мөмкин.

Эштәге (хезмәт күрсәтүдәге) җитешсезлекләр башка-
ручы тарафыннан кулланучы билгеләгән вакытта төзәте-
лергә тиеш.

Башкарылган эш (күрсәтелгән хезмәт) бәясен киметү 
турында, үз көчең белән яки өченче затлар тарафыннан 
башкарылган эш (күрсәтелгән хезмәт) җитешсезлекләрен 
бетерү чыгымнарын түләү турында, шулай ук эш (хезмәт) 
өчен түләнгән акчалата сумманы кире кайтару һәм шарт-
намәне үтәүдән баш тартуга бәйле рәвештә китерелгән зы-
янны түләү турында Законның 28 статьясындагы 1 пунктын-
да һәм 29 статьясындагы 1 һәм 4 пунктларында каралган 
таләпләр тиешле таләп куелган көннән соң 10 көн эчендә 
канәгатьләндерелергә тиеш.

Кулланучылар белән бәйле мәсьәләләрдә дәгъва-
ларны карау һәм канәгатьләндерүдә төгәл билгеләнгән 
сроклар бар. Сатучы ничек кенә җавап бирүне озакка-
рак сузарга, «кулдан килгәннең барысын да эшлим» дип 
ышандырырга тырышмасын, Сез, кулланучы буларак, 
һәрвакыт «Кулланучылар хокукларын яклау турында» 
07.02.1992 елның 2300-1 номерлы РФ Законы (алга 
таба – Закон) турында сатучының исенә төшерә аласыз, 
анда барысы да дәүләт дәрәҗәсендә билгеләнгән.

ТОВАРНЫҢ ХЕЗМӘТ ИТҮ ВАКЫТЫ,  
ГАРАНТИЯ СРОГЫ

Барыннан да элек, һәр кулланучыны нәкъ менә то-
варның гарантия срогы борчый. Сатучы товарның төзе-
клеге өчен никадәр вакыт дәвамында тулы җаваплылык 
тота? Бу нигезләмә, шулай ук сатучының (җитештерүче-
нең) конкрет хезмәт срокларын билгеләү бурычы Закон-
ның 5 статьясында күрсәтелгән.

Сатучы аерым товарларның хезмәт итү вакы-
тын билгеләргә, әлеге яраклылык срогы чыккач 
аларның потенциаль куркыныч тудыруын бил-
геләргә хокуклы. Шул ук вакытта азык-төлек про-
дуктларына, парфюмерия-косметика товарларына, 
медикаментларга, көнкүреш химиясе товарларына 
һәм башка шундый товарларга (эшләргә) җитештерү-
че (башкаручы) яраклылык срогын билгеләргә тиеш.

Җитештерүче (сатучы) Законның 18 статьясындагы 
6 пунктының икенче абзацы нигезендә, законның 19 
статьясындагы 5 пункты нигезендә өстәмә йөкләмәнең 
гамәлдә булу срогы тәмамланганнан соң, товарның җи-
тешсезлекләре өчен җаваплылык тота.

Законның 19 статьясы нигезендә, товарның гарантия 
срогы, шулай ук аның хезмәт итү срогы, килешүдә баш-
касы каралмаган булса, кулланучыга товарны тапшыр-
ганнан соң исәпләнә башлый. Тапшыру көнен билгеләп 
булмый икән, бу сроклар товар эшләп чыгарылган көн-
нән исәпләнә.

Товарның яраклылык срогы товарның җитештерел-
гәннән соң исәпләнә торган чоры, аның дәвамында ул 
куллануга яраклы, яки товар куллануга яраклы вакыт  
белән билгеләнә.

Товарның яраклылык вакыты товарның куркыныч-
сызлыгына карата мәҗбүри таләпләргә туры килергә тиеш.

СЫЙФАТСЫЗ ТОВАРГА КАРАТА ШИКАЯТЬ  
БЕЛДЕРҮ ВАКЫТЫ

Законның 19 статьясын ачабыз һәм игътибар белән 
өйрәнәбез: әгәр дә эшләнмә сафтан чыкса, ватылса, ничек 
һәм кайчан сатучыга мөрәҗәгать итә алабыз?

Беренчедән, гарантия вакыты яки яраклылык срогы 
дәвамында хилафлыклар  ачыкланган очракта, кулланучы 
товарның җитешсезлекләренә карата сатучыга карата 
таләпләр куярга хокуклы.

Истә тотыгыз!
Гарантия сроклары яки яраклылык вакыты 

билгеләнмәгән товарларга карата кулланучы, 
товарларның җитешсезлекләре күрсәтелгән 
вакыт эчендә ачыкланмаса, әмма аларны кулла-
нучыга тапшырганнан соң, башкача озак вакыт-
лар закон яки килешүдә билгеләнмәгән булса, 
2 ел вакыт эчендә таләпләр куярга хокуклы.

ДӘГ ЪВАЛАРНЫ КАНӘГАТЬЛӘНДЕРҮ  
СРОКЛАРЫ

Товарны ремонтлау
Законның 20 статьясы.
Товарның җитешсезлекләрен бетерү срогы яклар 

килешүендә язма рәвештә билгеләнмәгән булса, әле-
ге җитешсезлекләр җитештерүче (сатучы, вәкаләтле 
оешма яки вәкаләтле шәхси эшмәкәр, импортер) тара-
фыннан кичекмәстән, ягъни объектив минималь срок-
та бетерелергә тиеш. Яклар килешүендә язма рәвештә 
билгеләнә торган товарның җитешсезлекләрен бетерү 
срогы 45 көннән артмаска тиеш.

Озак файдаланудагы товарларга карата җитештерү-
че, сатучы яки вәкаләтле оешма яки вәкаләтле хосусый 
эшмәкәр, кулланучы тарафыннан күрсәтелгән таләпне 
өч көн эчендә үтәгәндә, ремонт чорында шундый ук 
төп куллану үзенчәлекләренә ия булган товарны, үз хи-
сабына илтеп тапшыруны тәэмин итеп, кулланучыга өч 
көн эчендә түләүсез шарт белән бирергә тиеш.

БУ КЫЗЫКЛЫ
Товарның җитешсезлекләре яклар килешүендә 

билгеләнгән срокта бетерелмәячәге ачыкланса, яклар 
товарның кимчелекләрен бетерү буенча яңа срок ту-
рында килешү төзи алалар. ЛӘКИН! Кирәкле запас 
частьләрнең (детальләрнең, материалларның), җиһаз-
ларның булмавы яисә башка мондый сәбәпләр яңа 
вакыт турында килешү төзү өчен нигез булып тормый 
һәм якларның килешүендә алдан билгеләнгән срокны 
үтәмәгән өчен җаваплылыктан азат итми.

Товарны алыштыру
Законның 21 статьясы.
Кулланучы товарның җитешсезлекләре ачыкланган 

һәм аны алыштыру турында таләп куйган очракта, сатучы 
(җитештерүче, вәкаләтле оешма яки вәкаләтле хосусый эш-
мәкәр, импортер) мондый товарны кулланучы тарафыннан 
күрсәтелгән таләп куелганнан соң 3 көн эчендә, ә мондый 
товарның сыйфатын сатучы (җитештерүче, вәкаләтле оеш-
ма яки вәкаләтле хосусый эшмәкәр, импортер) тарафыннан 
өстәмә тикшерү кирәк булганда, әлеге таләп куелган көн-
нән егерме көн эчендә алмаштырырга тиеш.

Сатучының (җитештерүче, вәкаләтле оешма яки шәхси 
эшмәкәр, импортерның) таләп куелган вакытка алыштыру 
өчен тиешле товары юк икән, аны алыштыру мондый таләп 
куелганнан соң 1 ай эчендә башкарылырга тиеш.


